
Preambula
Vlada Republike Albanije, Republike Bugarske, Republike Hrvatske, Republike Makedonije, Republike Moldavije, Republike Crne Gore, Rumunije i Republike Slovenije – u daljem tekstu strane u projektu Inicijativa za preventivu i pripremljenost za katastrofe u jugoistočnoj Evropi (DPPI SEE strane)
Prepoznajući kao ključnu potrebu za daljim jačanjem regionalne saradnje i regionalnih konsultacija na polju upravljanja katastrofama (izgradnja kapaciteta, metoda i praksi);
Reafirmišući svoju opredjeljenost Partnerstvu za pripremljenost za katastrofe, preventivu, odgovor i ublažavanje, kao što je utvrđeno Deklaracijom o saradnji na polju preventive i pripremljenosti za katastrofe u jugoistočnoj Evropi, potpisanoj u Bukureštu, Rumunija, 5. juna 2002.;

Prihvatajući Inicijativu za preventivu i pripremljenost za katastrofe u jugoistočnoj Evropi kao regionalni institucionalni okvir za države jugoistočne Evrope s ciljem poboljšanja i jačanja sposobnosti i kapaciteta za sprečavanje prirodnih katastrofa i odgovor na prirodne katastrofe i one koje  je prouzrokovao čovjek;
Slažući se da se vođenje Inicijative i upravljanje Inicijativom u potpunosti prenese na regionalni nivo i osigura finansijska stabilnost za aktivnosti regionalnog sekretarijata;
Dogovorile su se o sljedećem:

Član 1.
Ciljevi i svrha Inicijative (DPPI SEE)

Glavni i najvažniji ciljevi Inicijative za preventivu i pripremljenost za katastrofe u jugoistočnoj Evropi (u daljem tekstu DPPI SEE) treba da doprinesu građenju institucionalnih kapaciteta organizacija za upravljanje katastrofama kako bi jačale mjere sprečavanja katastrofa u zemljama regiona, tako što će:

· služiti kao regionalna mreža i olakšavati prevenciju i pripremljenost za prirodne katastrofe i one koje uzrokuje čovjek u regionu jugoistočne Evrope;
· podržavati zemlje u regionu u izradi i /ili jačanju postojećih zakonskih propisa i drugih sličnih propisa, regulativa i drugih zbirki propisa za upravljanje katastrofama u skladu sa smjernicama i zajedničkim praksama prihvaćenim u EU i međunarodnoj zajednici;
· jačati i povećavati bilateralnu i multilatelarnu saradnju, omogućavati zaključivanje bilateralnih i multilateralnih sporazuma između država i razmjenjivati informacije na polju pripremljenosti, prevencije i odgovora na katastrofe na svim nivoima između vlasti nadležnih za upravljanje i minstarstava nadležnih u regionu jugoistočne Evrope, u skladu s nacionalnim regulativama u vezi s razmjenom informacija;
· ocjenjivati postojeće programe za pripremljenost za katastrofe, izrađivati strategije za jačanje ovih programa i uključiti ova nastojanja u buduće projekte koji imaju utjecaj na programe;
· povećavati postojeću i buduću preventivu i pripremljenost za katastrofe kroz obrazovanje o javnoj sigurnosti s porukama koje imaju utjecaj na projekt u vezi s prevencijom i ublažavanjem katastrofa;
· prepoznati i dijeliti stečena iskustva i primjere koji su se najbolje pokazali u praksi.

Član 2.

Struktura upravljanja i koordinacija (DPPI SEE)

Regionalni sastanak Inicijative (DPPI SEE RM)

Regionalni sastanak Inicijative (DPPI SEE) je tijelo / forum koji upravlja i donosi odluke, a sastavljeno je od šefova / direktora / generalnih direktora organa zaduženih za upravljanje katastrofama strana okupljenih oko Inicijative (DPPI SEE) koje podržavaju i druga nadležna tijela  / ministarstva odgovorna za preventivu i pripremljenost za katastrofe i druga pitanja u vezi s menadžmentom.

Na Regionalnom sastanku Inicijative (DPPI SEE) učestvuju strane učesnice u Inicijativi (DPPI SEE). Članovi Savjetodavnog odbora Inicijative (DPPI SEE) kao i partneri u Inicijativi (DPPI SEE) mogu također učestvovati na Regionalnom sastanku.
Predsjedavajući Regionalnog sastanka Inicijative (DPPI SEE) mijenja se godišnje između strana uključenih u Inicijativu (DPPI SEE). Opis poslova za predsjedavajućeg Inicijative nalazi se u Aneksu I uz ovaj Memorandum o razumijevanju.

Članovi Regionalnog sastanka Inicijative (DPPI SEE) usvajaju godišnji plan i program rada i budžet te odobravaju posebne projekte, a mogu osnivati i radne grupe.

Članovi Regionalnog sastanka Inicijative (DPPI SEE) izrađuju okvir za Inicijativu i služe kao platforma za unutrašnje konsultacije i preporuke koje se upućuju nadležnim domaćim vlastima kako bi omogućile proces donošenja odluka unutar svojih nacionalnih vlada.
Regionalni sastanak ima zadatak da  ubrza umrežavanje i saradnju s međunarodnim partnerima i akterima, da razmjenjuje informacije, stečena iskustva i primjere koji su se najbolje pokazali u praksi na polju preventive i pripremljenosti za katastrofe kao i da rješava pitanja od zajedničkog interesa.
Sastanci članova Regionalnog sastanka Inicijative za preventivu i pripremljenost za katastrofe u jugoistočnoj Evropi (DPPI SEE) održavaju se dva puta godišnje. Može se zakazati i vanredna sjednica na inicijativu predsjedavajućeg Inicijative (DPPI SEE) i uz pristanak svih strana uključenih u Inicijativu (DPPI SEE).
Članovi Regionalnog sastanka Inicijative (DPPI SEE) donose odluke konsenzusom.

Predsjedavajući Inicijative (DPPI SEE) podnosi izvještaj o svom radu Regionalnom stolu Pakta stabilnosti (SP). Nakon okončanja Pakta stabilnosti i uspostavljanja Vijeća za regionalnu saradnju (RCC), predsjedavajući Inicijative (DPPI SEE) podnosi izvještaj na sastancima Vijeća.

Savjetodavni odbor Inicijative (DPPI SEE AB) 
Savjetodavni odbor Inicijative (DPPI SEE) sastavljen je od stručnjaka s funkcionalnim stručnim znanjem koji predstavljaju međunarodne partnere Inicijative (DPPI SEE) i poziva ih predsjedavajući Inicijative (DPPI SEE). Savjetodavni odbor Inicijative (DPPI SEE) pruža savjete o predloženim i planiranim projektima i aktivnostima i doprinosi održivoj pouzdanosti politike djelovanja.
Nema formalnog glasanja, odluke se donose konsenzusom.
Opis posla za Savjetodavni odbor Inicijative (DPPI SEE) sadržan je  Aneksu II uz ovaj Memorandum o razumijevanju (MoU).

Radne grupe Inicijative (DPPI SEE WG)

Regionalni sastanak Inicijative (DPPI SEE) može osnovati radne grupe Inicijative (DPPI SEE) kao tehnička tijela koja su nadležna za izradu određenih projekata Inicijative (DPPI SEE) i podršku istih. Radnim grupama Inicijative (DPPI SEE) predsjedava, na neformalnoj osnovi, zemlja iz regiona jugoistočne Evrope, a u njihovom radu učestvuju međunarodni i domaći stručnjaci. Radne grupe Inicijative (DPPI SEE) Regionalnom sastanku Inicijative (DPPI SEE) podnose izvještaj o svom radu, a podršku njihovom radu pruža Sekretarijat Inicijative (DPPI SEE).
Partneri Inicijative (DPPI SEE)
Zainteresirane zemlje i međunarodne organizacije / institucije mogu postati partneri Inicijative (DPPI SEE) i / ili donatori i mogu učestvovati u aktivnostima Inicijative prethodno obavijestivši predsjedavajućeg Inicijative (DPPI SEE) i izrazivši svoju zainteresiranost na Regionalnom sastanku Inicijative (DPPI SEE). Učestvovanje u radu Inicijative (DPPI SEE) ide na trošak partnera i njegovih ličnih finansijskih i ljudskih resursa.
Član 3.

Upravljanje Inicijativom (DPPI SEE)
Sekretarijat Inicijative (DPPI SEE)
Administrativna struktura i struktura za pružanja podrške radu Inicijative (DPPI SEE) jeste Sekretarijat Inicijative (DPPI SEE).

Sekretarijat Inicijative (DPPI SEE) čine šef Sekretarijata i asistent za administrativne poslove. Sjedište Sekretarijata Inicijative (DPPI SEE) nalazi se u Sarajevu, Bosna i Hercegovina. Sastav i mjesto Sekretarijat može se mijenjati nakon odluke koju konsenzusom donose članovi Regionalnog sastanka Inicijative (DPPI SEE).

Zemlja domaćin Sekretarijata Inicijative (DPPI SEE) obezbjedit će prostor i pokriti operativne troškove rada Sekretarijata. Sekretarijatom Inicijative (DPPI SEE) finansijski upravlja međunarodna organizacija za migracije (u daljem tekstu IOM) kao što je definirano u potpisanom Memorandumu o razumijevanju između Specijalnog koordinatora Pakta stabilnosti za jugoistočnu Evropu (SCSP) i IOM-a osim ako nije napravljen neki drugi aranžman.
Opis poslova za osoblje Sekretarijata Inicijative (DPPI SEE) nalazi se u Aneksu III uz ovaj Sporazum.

Sekretarijat Inicijative (DPPI SEE) radi pod rukovodstvom predsjedavajućeg Inicijative (DPPI SEE) i dva puta godišnje podnosi izvještaj o svom radu i troškovima na Regionalnom sastanku Inicijative (DPPI SEE). Dodatno izvještavanje (kako hronološko, tako i finansijsko) može da traži i predsjedavajući Inicijative (DPPI SEE). Budžet Inicijative (DPPI SEE), pripremljen i prezentiran od strane Sekretarijata Inicijative (DPPI SEE), treba da bude i zvanično odobren na Regionalnom sastanku Inicijative (DPPI SEE).
Član 4.

Budžet i finansiranje Inicijative (DPPI SEE)
Sekretarijat Inicijative (DPPI SEE) priprema, na osnovu godišnjeg plana rada, stalni budžet Inicijative (DPPI SEE). Ovaj stalni budžet Inicijative (DPPI SEE) treba da bude predstavljen na odobrenje Regionalnom sastanku Inicijative (DPPI SEE) na sesiji koja se održava tokom jeseni. Sekretarijat Inicijative (DPPI SEE) također priprema i dodatne planove rada i prijedloge budžeta za projekte koji bi se mogli provoditi uz pomoć partnera Inicijative (DPPI SEE).
Strane Inicijative (DPPI SEE) se slažu da preduzmu opravdane aktivnosti kako bi  obezbjedile tehničke i finansijske izvore kao i ljudske resurse koji su potrebni za održivo funkcioniranje Inicijative i Sekretarijata Inicijative (DPPI SEE).

Strane Inicijative (DPPI SEE) se slažu da započnu finansiranje administrativnih troškova Inicijative (DPPI SEE) u 2007. ili 2008. godini kao i da nastave finansiranje i dalje, preuzimajući tako regionalno upravljanje Inicijativom i obezbjeđujući njenu održivost.

Godišnji finansijski doprinos svake strane Inicijativi (DPPI SEE) iznosi najmanje 25.000,00 € i treba da bude uplaćen najkasnije do kraja mjeseca aprila svake godine.

Partneri Inicijative (DPPI SEE) koji daju svoj doprinos budžetu Inicijative (DPPI SEE) za realizaciju projekata mogu tražiti posebne revizorske izvještaje.
Strane Inicijative (DPPI SEE) koje učestvuju u nekom od projekata također su se dogovorile da partneri u Inicijativi (DPPI SEE) obezbjede podudarnu finansijsku pomoć, predmet međusobnog dogovora, za izradu i provođenje projekata.
Član 5.

Konačne odredbe

Strane Inicijative (DPPI SEE) odobravaju Memorandum o razumijevanju u skladu s unutrašnjim zakonskim procedurama. Memorandum o razumijevanju stupa na snagu prvog dana u mjesecu nakon što šest zemalja, strana učesnica u Inicijativi (DPPI SEE), obavijeste depozitnu ustanovu o okončanju neophodnih procedura.
Ako dopušta unutrašnja zakonska regulativa, svaka strana u Inicijativi (DPPI SEE) može privremeno primjenjivati ovaj Memorandum od trenutka potpisivanja. Depozitar treba da bude obaviješten o privremenoj primjeni Memoranduma u skladu s ovim paragrafom.

Aneksi I-III uz ovaj Memorandum o razumijevanju (MoU) čine sastavni dio ovog Memoranduma (MoU).

Vlada Bosne i Hercegovine je depozitar ovog Memoranduma (MoU).

Ovaj Memorandum o razumijevanju ostaje na snazi 2 (dvije) godine i bit će automatski produžen na još dvije godine ako se drugačije ne dogovore strane Inicijative (DPPI SEE).
Svaka strana u Inicijativi (DPPI SEE) može raskinuti ovaj Memorandum (MoU) uz pismenu notifikaciju predsjedavajućem Inicijative (DPPI SEE). Otkazivanje proizvodi pravne učinke tri mjeseca od dana prijema notifikacije o otkazivanju.
UPOTVRDU TOGA, dolje potpisani punomoćnici njihovih uvaženih vlada, potpisali su ovaj Memorandum o razumijevanju.
Sačinjeno u _____________________ dana___________________ u jednom originalnom primjerku na engleskom jeziku.

Za vladu Republike Albanije                                                      Za vladu Republike Moldavije

Za vladu Republike Bugarske                                                   Za vladu Republike Crne Gore

Za vladu Republike Hrvatske                                                     Za vladu Republike Rumunije

Za vladu Republike Makedonije                                                  Za vladu Republike Slovenije
Aneks I

Inicijativa za prevenciju i pripremljenost za katastrofe u

jugoistočnoj Evropi (DPPI SEE)
Opis poslova za predsjedavajućeg Inicijative (DPPI SEE CIO)

U skladu s općim smjernicama Regionalnog sastanka Inicijative (DPPI SEE) i Vijeća za regionalnu saradnju (RCC), predsjedavajući Inicijative (CIO DPPI SEE) je odgovoran za provođenje Inicijative u svim aspektima, za koordinaciju Inicijative (DPPI SEE) kao i za promoviranje Inicijative i na regionalnom i na međunarodnom nivou.
Još određenije, predsjedavajući (CIO) obavlja sljedeće poslove:

· uspostavlja i održava odnose sa zvaničnicima zemalja članica Inicijative (DPPI SEE), predstavnicima međunarodnih organizacija, te mrežama, inicijativama i nevladinim organizacijama uključenim u upravljanje katastrofama, kao i sa zajednicom donatora;
· brine se za strateško vođenje i formulira preporuke za politiku djelovanja;
· podnosi izvještaj Regionalnom stolu Pakta stabilnosti (SP), Regionalnom vijeću za saradnju (RCC) i obavještava strane u projektu (DPPI SEE) kao i partnerske organizacije o završenim i planiranim projektima kao i drugim postignućima;
· tijesno sarađuje s organizacijom i pravnim subjektom koji upravlja Inicijativom (DPPI SEE) – trenutno IOM;
· nadzire budžet, funkcioniranje i odgovarajuće zapošljavanje u Sekretarijatu Inicijative (DPPI SEE);
· prati provođenje određenih aktivnosti u zemljama jugoistočne Evrope (SEE);

· učestvuje ili šalje predstavnika na seminare koji su u vezi sa Inicijativom (DPPI SEE);
· vrši pregled pripremljenih projekata i skuplja novčana sredstva za provođenje projekta;
· organizira sastanke i predsjedava sastancima Inicijative (DPPI SEE); 

· učestvuje ili imenuje predstavnika da učestvuje na seminarima koji su u vezi s Inicijativom (DPPI SEE), sastancima i radionicama i, u najvećoj mogućoj mjeri, koordinira aktivnosti s drugima da bi se izbjeglo dupliciranje poslova.
Posebni uslovi koje treba da ispunjava predsjedavajući Inicijative (CIO):
Šef / direktor / generalni direktor vladinog tijela zaduženog za upravljanje katastrofama iz jedne od strana u projektu (DPPI SEE) ili njegov/njen imenovani predstavnik na visokom položaju.                   

Aneks II
Inicijativa za prevenciju i pripremljenost za katastrofe u
jugoistočnoj Evropi (DPPI SEE)
Opis poslova za Savjetodavni odbor Inicijative (DPPI SEE AB)
Definiranje uloge

Savjetodavni odbor Inicijative (DPPI SEE) obavlja sljedeće poslove:

· jamči napredak u ispunjenja Inicijative (DPPI SEE) kroz zajednički pregled i razmjenu informacija na polju pripremljenosti, prevencije i odgovora na katastrofe

· obezbjeđuje nadzor i regionalni doprinos u radu Inicijative (DPPI SEE)

· koordinira izvršenje planiranih projekata i projekata koji su u toku kao i drugih mjera
ODREDBE:
1. Cilj

Inicijativa za prevenciju i pripremljenost za katastrofe u jugoistočnoj Evropi (DPPI SEE) nastoji da obezbjedi okvir za države u jugoistočnoj Evropi na osnovu kojeg će izraditi programe i prijedloge programa koji vode ka jačanju kapaciteta za sprečavanje i odgovor na prirodne katastrofe i katastrofe koje uzrokuje čovjek. Savjetodavni odbor Inicijative (DPPI SEE) pruža smjernice i osigurava održiv i sadržajan doprinos na regionalnom nivou u radu Inicijative (DPPI SEE) i pruža stručnu podršku u izradi nacrta zakonskih propisa na polju sprečavanja i prevencije katastrofa. Ovaj opis poslova detaljnije opisuje sastav i zadatke Savjetodavnog odbora Inicijative (DPPI SEE).
2. Sastav
Savjetodavni odbor Inicijative (DPPI SEE) sastavljen je od domaćih i međunarodnih stručnjaka koji posjeduju funkcionalno i geografsko stručno znanje, predstavnika zemalja donatora, koje poziva predsjedavajući Inicijative (DPPI SEE). I druge strane se ohrabruju i podstiču kako bi dale svoj doprinos kao učesnici. Priznati i prepoznati učesnici bit će uključeni u sve diskusije Savjetodavnog odbora Inicijative (DPPI SEE).

3. Zadaci

Savjetodavni odbor Inicijative (DPPI SEE) je prije svega zadužen za osiguranje održive politike djelovanja za Inicijativu (DPPI SEE) i pruža opće smjernice za funkcioniranje Inicijative (DPPI SEE). Savjetodavni odbor Inicijative (DPPI SEE) procjenjuje završene projekte i u glavnim crtama prikazuje buduće smjerove rada i prioritete. Savjetodavni odbor Inicijative (DPPI SEE) koristi ovaj forum kao priliku za razmjenu informacija o primjerima koji su se najbolje pokazali u praksi i stečenim iskustvima.
Savjetodavni odbor Inicijative (DPPI SEE) ima kvorum kada je prisutan predsjedavajući i više od polovine članova. Oni rade i donose odluke na bazi konsenzusa. Svaki član ili učesnik može da pokrene teme za razmatranje i / ili predloži moguća rješenja ili ishode.
4. Sastanci

Savjetodavni odbor Inicijative (DPPI SEE) održava sastanke dva puta godišnje, poželjno je da to bude u isto vrijeme kada se održava i Regionalni sastanak (DPPI SEE). Predsjedavajući Inicijative može zakazati i dodatne sastanke ako je poterbno. Prije svakog redovnog sastanka predsjedavajući priprema izvještaj o aktivnostima, finansijskom stanju i neformalni „ program akcije” koji sadrži predstojeće prioritetne aktivnosti i planove rada. Predsjedavajući Inicijative (DPPI SEE) također unaprijed priprema i dnevni red kao i kratak izvještaj nakon donesenih zaključaka. Savjetodavni odbor Inicijative (DPPI SEE) se podstiče da dopuni svoj pristup kroz korištenje alternativnih tehnologija, uključujući pozive na konferencije, elektronsku poštu i web / video sastanke.
5. Nosioci aktivnosti

Efikasno provođenje Inicijative (DPPI SEE) zavisi od potpunog angažmana svih nosilaca aktivnosti uključujući građansko društvo, lokalne i regionalne vlasti, vladine i međunarodne organizacije. Savjetodavni odbor Inicijative (DPPI SEE) preduzima sve neophodne korake da uključi i angažira nadležne nosioce aktivnosti da osiguraju efikasnost i relevantnost rada Inicijative (DPPI SEE) kao i uspješnu formulaciju regionalnih projekata.
6. Finansiranje/financiranje

Troškove za sastanke Savjetodavnog odbora (DPPI SEE) – posebno dnevnice i troškove putovanja – u potpunosti plaćaju učesnici iz njihovih nacionalnih i organizacijskih budžeta. Od zemlje domaćina traži se da obezbjedi prostor za sastanke koji je pogodan za održavanje radnog sastanka. Sekretarski troškovi Savjetodavnog odbora (DPPI SEE) pokrivaju se iz redovnog budžeta Inicijative (DPPI SEE).
Aneks III

Inicijativa za prevenciju i pripremljenost za katastrofe u

jugoistočnoj Evropi (DPPI SEE)
Opis poslova šefa Sekretarijata Inicijative (DPPI SEE)
Pod nadzorom predsjedavajućeg Inicijative (DPPI SEE), šef Sekretarijata Inicijative (DPPI SEE) izvršava sljedeće zadatke i obaveze:

· pruža podršku predsjedavajućem Inicijative (DPPI SEE) u vođenju politike djelovanja, planiranju i operativnom radu Inicijative;

· podržava i prati prijedlog projekta i prikupljanje sredstava, priprema ažuriranje podataka i preglede u skladu sa standardima Evropske komisije / međunarodnim standardima;

· organizuje/organizira i koordinira rad radnih grupa Inicijative (DPPI SEE);

· organizira provođenje projekata Inicijative (DPPI SEE);
· prisustvuje sastancima u ime predsjedavajućeg Inicijative (DPPI SEE);

· svakodnevno održava kontakte, korespodenciju i razmjenu informacija na polju pripremljenosti, prevencije i odgovora na katastrofe zajedno sa partnerima Inicijative (DPPI SEE) uključenim u projekte i provođenje projekata;

· putuje po regionu s ciljem pružanja podrške aktivnostima Inicijative (DPPI SEE) ako je potrebno;

· održava i ažurira web stranicu Inicijative (DPPI SEE).

Još određenije, izvršilac obavlja i sljedeće zadatke:

· podnosi izvještaj o rezultatima rada predsjedavajućem Inicijative (DPPI SEE) i saopćava informacije o izvršenim i planiranim aktivnostima i drugim postignućima;
· planira i priprema budžet Inicijative (DPPI SEE);

·  putuje po regionu s ciljem pružanja podrške aktivnostima Inicijative (DPPI SEE) ako je potrebno;

· po potrebi učestvuje na seminarima, sastancima i radionicama koji se tiču Inicijative (DPPI SEE);

· tijesno sarađuje s IOM-om koji upravlja finansijskim sredstvima Inicijative (DPPI SEE).

Posebni uslovi potrebni za dato radno mjesto:
· odgovarajuće obrazovanje;

· nekoliko godina radnog iskustva na polju upravljanja katastrofama ili sličnim poslovima (na nacionalnom ili međunarodnom nivou)

· znanje i radno iskustvo sa međunarodnim organizacijama i strukturama na sličnim poslovima;

· temeljno znanje političkog, društvenog, ekonomskog i sigurnosnog stanja u zemljama jugoistočne Evrope (SEE);

· odlično znanje engleskog jezika, usmeno i pismeno, dobro znanje nekog od jezika jugoistočne Evrope je prednost;
· posvećenost poslu, fleksibilnost i timski rad;

· spremnost za rad u misijama na terenu i za putovanje kad je potrebno.

Tehnički aranžmani

· šefa Sekretarijata Inicijative (DPPI SEE) angažira IOM, ako nisu napravljeni neki drugi aranžmani;

· IOM pokriva sve prateće troškove, putovanje i opremu iz budžeta Inicijative (DPPI SEE) – uz odobrenje šefa Sekretarijata;

· Izvršavanje obaveza procjenjuje predsjedavajući Inicijative (DPPI SEE) ili njegov opunomoćenik.

Inicijativa za prevenciju i pripremljenost za katastrofe u

jugoistočnoj Evropi (DPPI SEE)
Opis posla za asistenta za finansijei administraciju u Sekretarijatu Inicijative (DPPI SEE)
Pod nadzorom šefa Sekretarijata Inicijative (DPPI SEE) i radeći u okviru Inicijative (DPPI SEE), izvršilac obavlja sljedeće poslove i zadatke:

· prati i kontroliše trošenje sredstava iz budžeta Inicijative (DPPI SEE) kroz održavanje finansijske i administrativne baze podataka;
· koordinira sa šefovima finansijskog i administrativnog sektora za civilnu zaštitu / upravljanje nesrećama zemalja u regionu u vezi sa finansijskim i administrativnim procedurama;

· priprema finansijski izvještaj Inicijative (DPPI SEE) koji je u stvari dio privremenog i konačnog izvještaja Inicijative (DPPI SEE);

· pomaže šefu sekretarijata kod planiranja i pripremanja budžeta Inicijative (DPPI SEE);

· izvršava sve druge administrativne poslove po potrebi.

Još određenije, izvršilac obavlja sljedeće zadatke:

· podnosi izvještaj o rezultatima rada šefu Sekretarijata Inicijative (DPPI SEE) i saopćava informacije o izvršenim i planiranim aktivnostima i drugim postignućima;

· putuje po regionu s ciljem pružanja podrške aktivnostima Inicijative (DPPI SEE) po potrebi;

· pruža generalnu podršku šefu Sekretarijata i zemljama članicama Inicijative (DPPI SEE) po potrebi;
· tijesno sarađuje sa IOM-om koji upravlja finansijama Inicijative (DPPI SEE).

Posebni uslovi potrebni za dato radno mjesto:

· odgovarajuće obrazovanje;
· nekoliko godina radnog iskustva na polju upravljanja katastrofama ili sličnim poslovima (na nacionalnom ili međunarodnom nivou);
· znanje i radno iskustvo sa međunarodnim organizacijama i strukturama na sličnim poslovima;

· temeljno znanje političkog, društvenog, ekonomskog i sigurnosnog stanja u zemljama jugoistočne Evrope (SEE);

· odlično znanje engleskog jezika, usmeno i pismeno, dobro znanje nekog od jezika jugoistočne Evrope je prednost;

· posvećenost poslu, fleksibilnost i timski rad;

· spremnost za rad u misijama na terenu i za putovanje kad je potrebno.

Tehnički aranžmani

· IOM angažira asistanta za finansije i administraciju Inicijative (DPPI SEE) ako nije napravljen neki drugi aranžman.

